
 

16. Transcriptie bij afbeelding Gruuthuse, rechtsonder het Egidiuslied  
(kleurkatern XVI, nr. 3/ t.o. pag. 512, nr. 3) 

 

(Rechterkolom:) 

De wech es ons te nauwe 

Werde vrauwe 

Doe ons trauwe 

Quit onsen rauwe 

Ende ons bescauwe 

Als therte flauwe 

Eer ons ghelauwe 

Die helsche kauwe 

 

Du steis ghegroyt in eenre stas 

Int wortel dies de planter was 

V kint v vader maecht moeder ende wijf 

Eua leedde ons int maras 

Aue weder ons ghenas 

Om dijn omoediche zuuer lijf 

 

Dijnre roke en dooche gheen blijf etcetera 

 

Als de zonne dorscijnt een glas 

Ende bi der rayen groyet gras 

So de uader een neder drijf 

Drie rayen endende in eenen pas 

Bescenen die roze die zuuer ras 

Ontfijnc dat zaet om ons beclijf 



 

Dijnre roke etcetera 

 

[notenbalk] 

 

Egidius waer bestu bleuen 

Mi lanct na di gheselle mijn 

Du coors die doot du liets mi tleuen 

Dat was gheselscap goet ende fijn 

Het sceen teen moeste ghestoruen sijn 

 

Nu bestu in den troon verheuen 

Claerre dan der zonnen scijn 

Alle vruecht es di ghegheuen 

 

Egidius waer bestu bleuen 

Mi lanct na di gheselle mijn 

Du coors de doot du liets mi tleuen 

 

Nv bidt vor mi ic moet noch sneuen 

Ende in de weerelt liden pijn 

Verware mijn stede di beneuen 

Ic moet noch zinghen een liedekijn 

 


